Convergencia de Demócratas de Navarra foru parlamentarien elkarteko foru parlamentari José Andrés Burguete Torres jaunak galdera egin du Familia Bitartekotzako Foru Legearen proiektuari buruz (PES 371/10). Hona hemen Familia, Gazteria, Kirol eta Gizarte Gaietako kontseilariaren erantzuna:
Familia Bitartekotzako Foru Legearen proiektua aurreratua dago: aurreproiektua idatzi da eta jendaurrean aurkeztu, eta onartutako alegazioak ere sartu dira. 

Horrez gain, derrigorrezkoak diren memoria justifikatzailea, ekonomikoa eta antolaketakoa burutu dira, eta baita genero-eraginaren txostena ere, Lehendakaritza Departamentuko Legegintza Ekintzaren Zerbitzura igorri dena, hark dagokion txostena eman dezan.
Alde horretatik, proiektuan zenbait doikuntza eta aldaketa tekniko-juridiko egiten ari dira, bateraezintasunik ez dagoela bermatzeko eta ziurtatzeko, halaber, horiek behar bezala egokitzen direla Europako Parlamentuaren eta Kontseiluaren 2008/52/EE Zuzentaraura, gai zibil eta merkataritzakoen inguruko bitartekotzaren zenbait alderdiri buruzkoa, eta iragarri berri den Estatuko Bitartekotza, Arbitraje eta Adiskidetze Legera.
Familia, Haurtzaro eta Kontsumoko Zuzendaritza Nagusia, Familia, Gazteria, Kirol eta Gizarte Gaietarako Departamentuko Idazkaritza Nagusi Teknikoa eta Lehendakaritza, Justizia eta Barne Departamentuko Lehendakaritza eta Justiziako Zuzendaritza Nagusia elkarlanean ari dira Familia Bitartekotzako Foru Legearen aurreproiektuari azken ukitu tekniko-juridikoak emateko. Espero dugu bilkuraldi hau amaitu aurretik aurreproiektua Parlamentura bidali ahal izatea.

